
	1. ՀՀ ֆինանսների նախարարություն

	14-07-2023թ.

	
	N 01/2-1/13715-2023

	1․ Դիտողություններ և առաջարկություններ չկան:
	 Ընդունվել է։  

	[bookmark: _Hlk69199583]2. ՀՀ պետական եկամուտների կոմիտե

	13-07-2023թ. 

	
	 N 01/3-2/42265-2023

	1․ Առաջնորդվելով Հայաստանի Հանրապետության կառավարության 2015 թվականի սեպտեմբերի 17-ի N 1118-Ն որոշման հավելվածով հաստատված կարգի 17-րդ կետով՝    նույն կարգի 14-րդ կետին համապատասխան «Ջերմուկ Գրուպ» փակ բաժնետիրական ընկերության կողմից ներկայացված հայտի, ինչպես նաև «Գերակա ոլորտում իրականացվող ներդրումային ծրագրի շրջանակներում ներմուծվող տեխնոլոգիական սարքավորումների, դրանց բաղկացուցիչ ու համալրող մասերի, հումքի և (կամ) նյութերի նկատմամբ սակագնային, մասնավորապես, ներմուծման մաքսատուրքից ազատելու արտոնությունից օգտվելու համար «Ջերմուկ Գրուպ» փակ բաժնետիրական ընկերության կողմից ներկայացված հայտը բավարարելու և արտոնությունը կիրառելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք, որ նախագծի հավելվածով հաստատվող ապրանքների ցանկում նշված ապրանքների վերաբերյալ տեղեկությունները բավարար չեն ըստ Եվրասիական տնտեսական միության արտաքին տնտեսական գործունեության ապրանքային անվանացանկի` դասակարգման ճշգրտության վերաբերյալ դիրքորոշում ներկայացնելու համար:
Միաժամանակ, «Ջերմուկ Գրուպ» փակ բաժնետիրական ընկերությունը (ՀՎՀՀ 09001005, գրանցված 24.05.1996թ․) գործում է հարկման ընդհանուր համակարգում, ըստ ներկայացրած վերջին՝ 2023թ․ մայիս ամսվա եկամտային հարկի և սոցիալական վճարի ամսական հաշվարկի ունի 439 հարկման բազա ունեցող վարձու աշխատողներ, որոնց միջին հարկման բազան կազմում է 556,129 ՀՀ դրամ: Ընկերության 2021 թվականի հարկման բազա ունեցող վարձու աշխատողների միջին ամսական թվաքանակը կազմել է 387, իսկ միջին հարկման բազան` 363,210 ՀՀ դրամ, 2022 թվականի հարկման բազա ունեցող վարձու աշխատողների միջին ամսական թվաքանակը կազմել է 404, իսկ միջին հարկման բազան` 384,858 ՀՀ դրամ: Ինչ վերաբերում է ընկերության շրջանառությունից ստացված տարեկան հասույթներին, ապա այս առումով հարկ է նկատի ունենալ, որ ընկերության կողմից իրացման վերաբերյալ դիմումին կից ներկայացված տեղեկատվությունը չի համընկնում հարկային մարմնի տեղեկատվական բազայում առկա տվյալների հետ, ուստի տեղեկատվությունը հանդիսանում է հարկային գաղտնիք և ենթակա չէ տրամադրման, իսկ 10.07.2023թ․ դրությամբ ընկերությունը չունի հարկային մարմնի կողմից վերահսկվող եկամուտների գծով պարտավորություն:
	

	 Ընդունվել է։ 




















	3․ ՀՀ արդարադատության նախարարություն
	12-07-2023թ․

	
	N /27.3/32771-2023

	1․ Դիտողություններ և առաջարկություններ չկան:
	Ընդունվել է։ 

	4․ ՀՀ վարչապետի աշխատակազմի
իրավաբանական վարչություն
	15-08-2023թ․

	
	02/16.9/27800-2023

	ՀՀ Կառավարության 2015 թվականի 17 սեպտեմբերի N 1118-Ն որոշումը սահմանում է գերակա ոլորտում իրականացվող ներդրումային ծրագրի շրջանակներում ներմուծվող տեխնոլոգիական սարքավորումների, դրանց բաղկացուցիչ ու համալրող մասերի, հումքի և (կամ) նյութերի նկատմամբ սակագնային, մասնավորապես, ներմուծման մաքսատուրքից ազատելու արտոնության կիրառման կարգը: 
Նախագծով հաստատվող հավելվածով նախատեսվում է ներկրել նաև «IVECO AS440ST/P-WAY 490 Euro 6 թամբային քարշակներ» և «Krone duoplex Steel մակնիշի՝ իզոթերմիկ կամ սառնարանային կիսակցորդներ», որի պարագայում ծանրակշիռ հիմնավորման կարիք ունի, թե նշված գույքը ՀՀ կառավարության վերոնշյալ որոշմամբ սահմանված մաքսատուրքերից ազատման ենթակա ապրանքների ո՞ր բաղադրիչի մաս է կազմում:
	Ընդունվել է ի գիտություն
«ՋԵՐՄՈՒԿ ԳՐՈՒՊ» փակ բաժնետիրական ընկերության կողմից ներկայացված ծրագիրը իր մեջ պարունակում է երկու բաղադրիչ՝ մշակող արդյունաբերություն և տրանսպորտի կազմակերպում։
Հարկ է նշել, որ բեռնափոխադրման կազմակերպման գործունեության տեսակի համար քարշակները և կիսակցորդները հանդիսանում են տեխնոլոգիական սարքավորումներ։




